
• Kev qhia pab rau cov niam txiv 
• Cov cai thiab lub luag hauj lwm 
• Cov kev pab cuam W-2, Nyiaj 

Ntsuab, thiab Nyiaj Them yug 

• Nyiaj Them Yug Me Nyuam 
thiab BadgerCare + 

• Them cov nqi thaum yug tus me 
nyuam rov qab  

 
Thaum tsis them nyiaj yug me nyuam raws li tsev hais plaub tau txiav txim, 
yuav muaj ntau yam tshwm sim. Yuav muaj xws li tsub paj, cuam tshuam 
cov nyiaj ua se tau los, thiab yuav muaj child 
support liens rau cov nqi uas dhau lawm tsis 
them mus txog ib theem. Lwm yam yuav 
tshwm sim, xws li tsis muab lais xees thiab 
yuav raug tsev hais plaub foob, kuj yuav yog 
los ntawm ib-rooj-plaub rau ib-rooj-plaub. 
Muab kev koom tes thiab pom zoo ua raws li 
txoj kev them yuav tiv thaiv tau ib txhia teeb 
meem no, kuj yuav tsis yog tas nrho. 
 

Txiav nyiaj kom ntau zog  
 

Yog leej niam/txiv tshuav nqi them yug me nyuam, tej zaum yuav tau muab 
tus nqi txiav nyiaj ntawd nce – mus txog li 50% ntawm tus nqi them yug uas 
lub tsev hais plaub tau txiav txim kom them. Piv txwv tias, lub tsev hais 
plaub hais kom them ib hlis $250. Yuav tau ceeb toom kom txiav $125 
(50% ntawm $250) ntxiv ntawm cov nyiaj txiav mus them yug. Tus nqi 
txiav tas nrho yuav yog $375 ($250 raws li yeej txiav, thiab txiav $125 ntxiv 
rau cov nqi dhau lawm tsis them). Txoj cai Consumer Credit Protection Act 
los kuj tseem yuav siv. Kom paub meej zog, thov mus saib “Kev Qhia Txog 
Them Nyiaj Yug Me Nyuam” (nyob online ntawm dcf.wisconsin.gov los 
yog tom lub koom haum saib xyuas txog phab kev txiav nyiaj them yug me 
nyuam hauv koj zos).  
 

Cov paj yuav tswb 
 

Wisconsin tsab cai lij choj kom tsub tus nqi paj them (interest) ntawm .5 % 
tauj ib lub hlis (6 % tauj ib xyoos) rau cov nyiaj tsis them dhau sij hawm los 
lawm. Pib txij lub 4 Hlis (April) tim 1, 2014 qhov tsub tus nqi paj them rau 
cov nyiaj tsis them dhau sij hawm los lawm tau pauv txij ntawm 1% tauj ib 
hlis (12% tauj ib xyoos) mus rau .5% tauj ib hlis (6% tauj ib xyoos). Cov paj 
tsub no yuav pib rau thaum cov nqi tsis them ntawd nce mus siab ib yam li 
los yog siab dua tus nqi them raws hli. Piv txwv tias, yog tus nqi raug them 
yug yog $300/hli, yuav tsub paj rau qhov nqi $300 los yog tshaj uas dhau 
lawm tsis them. Cov paj tsub rau cov nqi dhau lawm tsis them mus rau tus 
niam/txiv yog tsub kom tau mus them rau tus niam/txiv uas tau nyiaj them 
yug. Cov paj tsub uas tshuav them mus rau lub xeev yog tsub kom tau mus 
them rau lub xeev. Txawm tias tus niam/txiv ntawd yeej them cov nqi los 
yeej yuav tsub paj li. Yuav tsis tsub paj rau cov nqi thaum yug tau tus me 
nyuam los. 
 

 

 dcf.wisconsin.gov (Hmoob) 



 

Kev cuam tshuam cov nyiaj ua se tau los 
Cov kev pab cuam hauv Child Support siv txoj kev cuam tshuam cov nyiaj ua se tau los mus muab kom tau 
nyiaj los them cov nqi uas dhau lawm tsis them yug me nyuam, yug tsev neeg, yug tus poj niam los tus txiv, nqi 
ntawv kho mob, cov paj, cov nqi tes, thiab lwm cov nqi xws li cov nqi thaum yug tus me nyuam uas Medicaid 
thiab BadgerCare Plus tau them rau lawm. 
 
Tseem ceeb yuav tsum paub:  Cov nqi ua dhau lawm tsis them es tsev neeg ho tau txais kev pab cuam nyiaj 
ntsuab hauv W-2, SSI Caretaker Supplement, Kev Pab Ib Ntus Rau Cov Tsev Neeg Uas Xav Tau Kev Pab 
(TANF) yuav raug xa mus rau lub xeev. Cov nqi thaum yug tus me nyuam es Medicaid thiab BadgerCare Plus 
tau them rau lawm los kuj yog cov nqi raug xa mus thiab. 
 

Nyiaj ua se ntawm tseem fwv tau los 
 

Kev cuam tshuam cov nyiaj ua se tau ntawm tseem fwv los yuav coj los mus them cov nqi dhau lawm ua ntej 
thiab cov nqi uas raug xa lawm, ces mam muab los mus them rau tsev neeg qhov uas dhau lawm tsis tau them.  
 
Yog tsev neeg tsis tau kev pab nyiaj ntsuab lawm, thiab tsis muaj cov nqi thaum yug me nyuam lawm es tsis 
muaj nqi thaum yug tus me nyuam los yog tshuav nqi rau TANF, tsev neeg ntawd yuav tau cov nyiaj cuam 
tshuam ntawm cov nyiaj ua se ntawm tseem fwv los. 
 
Nyiaj ua se tau ntawm tseem fwv los yuav raug kev cuam tshuam yog hais tias qhov teeb meem nkag peb kis 
li nram no:  
 

1. Cov nyiaj them yug poob qab tsis them mus rau tsev neeg uas yog $500 los yog tshaj rau ntawm tsev hais 
plaub txiav txim – LOS YOG – $150 los yog ntau tshaj yog hais tias ib feem ntawm cov nqi dhau lawm tsis 
them yog qhov raug xa mus rau lub xeev lawm. 

2. Lub koom haum saib xyuas txog phab kev txiav nyiaj them yug me nyuam yeej paub tus niam/txiv uas 
tshuav nqi them yug tus Social Security nawb npawb los yog tus Tax Identification nab npawb. 

3. Rooj plaub no raug kev tswj hauv kev pab cuam ntawm lub koom haum saib xyuas txog phab kev txiav 
nyiaj them yug me nyuam. 

 

Nyiaj ua se tau ntawm lub xeev los 
 

Kev cuam tshuam nyiaj ua se tau ntawm lub xeev yuav muab los them rau cov kev them yug tsev neeg uas raug 
kev cuam tshuam cov nyiaj ua se ua ntej tshaj plaws. Tshuav nyiaj li cas mam muab mus them rau tej nqi uas 
dhau lawm tsis them. Yog ib tse neeg twg tau kev pab cuam nyiaj ntsuab ntawm W-2 los yog SSI Caretaker 
Supplement, tsev neeg ntawd yuav tau ib feem ntawm cov nyiaj ua se tau ntawm lub xeev los. 
 
Yuav muaj kev cuam tshuav cov nyiaj ua se tau ntawm lub xeev los yog hais tias muaj teeb meem nkag rau 
pluab kis hauv qab no: 
 

1. Cov nqi tsev hais plaub tau txiav txim rau es dhau lawm yog $150 los yog ntau tshaj. 
2. Lub koom haum saib xyuas txog phab kev txiav nyiaj them yug me nyuam yeej paub tus niam/txiv uas 

tshuav nqi them yug tus Social Security nab npawb los yog tus Tax Identification nab npawb. 
3. Rooj plaub no raug kev tswj hauv kev pab cuam ntawm lub koom haum saib xyuas txog phab kev txiav 

nyiaj them yug me nyuam. 
4. Rooj plaub yog lub xeev Wisconson phab kev saib xyuas txog kev txiav nyiaj them yug me nyuam. Yog tus 

raug them nyiaj yug mus ua se nyob rau lwm lub xeev, tej zaum Wisconsin yuav tau kev koom tes ntawm 
lub xeev ntawd txog kev cuam tshuam cov yhiaj ua se tau los. 

Piav ntxiv txog kev cuam tshuam nyiaj ua se tau los 

Kev cuam tshuam nyiaj ua se tau los zoo li cas 
 

1. Koom haum saib xyuas txog phab kev txiav nyiaj them yug me nyuam xa ib tsab ntawv ceeb toom mus rau 
cov niam txiv uas tshuav nqi tsis them hauv thawj lub xyoos ces koom haum saib xyuas txog phab kev txiav 
nyiaj them yug me nyuam muab cov nqi hais mus qhia rau Internal Revenue Service (IRS) ntawm tseem 
fwv los yog Wisconsin Department of Revenue (DOR). Kev ceeb toom no yuav qhia txog txoj cai hais kom 
muab kev cuam tshuam no los hais. Yog tus niam/txiv ntawd them cov qni tas lawm, tiam sis rov muaj nqi 
tsis them dua, koom haum saib xyuas txog phab kev txiav nyiaj them yug me nyuam yuav rov xa ntawv 
ceeb toom mus rau tus niam/txiv ntawd dua. Thov nco ntsoov:  Koom haum saib xyuas txog phab kev txiav 
nyiaj them yug me nyuam yuav xa tsab ntawv ceeb toom mus rau qhov chaw nyob uas teem cia rau hauv 
lub koom haum saib xyuas txog phab kev txiav nyiaj them yug me nyuam. Cov niam txiv mus hloov tau 
chaw nyob online ntawm dcf.wisconsin.gov los yog hu mus rau lub koom haum saib xyuas txog phab kev 
txiav nyiaj them yug me nyuam hauv lawv zos. 

2. Koom haum saib xyuas txog phab kev txiav nyiaj them yug me nyuam yuav xa cov niam txiv uas tshuav nqi 
them yug uas dhau lawm cov npe thiab tus nqi mus rau IRS thiab lub xeev lub Department of Revenue. Tus 
nqi uas tshuav es dhau lawm yeej muab kho tas mus li kom muaj raws li qhov paub sai sai. Tej zaum tus nqi 
kuj yuav nce los yog yuav nqis, nyob ntawm seb tus nqi raug them ntawd yeej them lawm los tsis tau them.  

3. Cov nyiaj ua se tau ntawm tseem fwv los:  IRS yuav muab cov nqi dhau lawm tsis them txiav tawm 
ntawm tus niam/txiv uas raug them cov nyiaj se tau ntawm tseem fwv los. IRS mam xa cov nyiaj seem tuaj 
mus rau tus niam/txiv uas raug them yug. U.S. Treasury mam li xa ib tsab ntawv tuaj mus piav qhia rau tus 
niam/txiv uas rau them yug ntawd txog tus nqi tau txiav tawm lawm thiab muab xa mus rau qhov twg lawm. 
Feem ntau Wisconsin Support Collections Trust Fund yog qhov chaw yauv txais cov nyiaj cuam tshuam no 
li ntawm pluab mus rau tsib lub lis piam tom qab tus niam/txiv uas raug them nyiaj yug txais tau U.S. 
Treasury tsab ntawv. 
• Cov nyiaj ua se tau ntawm tseem fwv rov los uas raug kev cuam tshuam hauv kev ua se ua ke (federal 

joint returns) yuav muab coj mus ceev cia li rau lub hlis. Tiam sis, tus niam txiv uas raug them nyiaj 
yug uas yuav tau them nyiaj rov qab yuav txais kev lees paub tias them lawm tam siv. Kev ceev nyiaj cia 
mas yog tiv thaiv tus niam/txiv uas tau nyiaj them yug kom nws tsis txhob raug ntxiv cov nyiaj cuam 
tshuam ua se tau los rov qab yog IRS muab cov nyiaj se no pauv. Kev ceev nyiaj no yuav tsis muab xam 
hais tias IRS yuav tsis yauv cov nyiaj no rov qab yav tom ntej no. Tom qab ceev cov nyiaj no mus li 6-
lub hlis lawm, lub Trust Fund yuav muab cov nyiaj no xa mus rau tus niam/txiv uas yuav tsum tau txais 
cov nyiaj them yug.  

• Cov nyiaj ua se ua ke (federal non-joint returns) tau ntawm tseem fwv los uas raug kev cuam tshuam 
yuav tsis muab ceev cias. 

4. Nyiaj ua se tau hauv lub xeev los:  Lub xeev lub Department of Revenue (DOR) yuav txiav tus nqi them 
yug tawm ntawm tus niam/txiv uas raug them yug cov nyiaj ua se tau los. DOR yuav muab qhov nyiaj seem 
xa mus rau tus niam/txiv uas raug them yug. DOR mam li xa ib tsab ntawv mus qhia rau tus niam/txiv uas 
raug them nyiaj yug tias tau txiav pes tsawg tawm ntawm cov nyiaj ua se tau los lawm, thiab tau muab qhov 
nyiaj ntawd xa mus rau qhov twg lawm. Lub Trust Fund yuav tau txais cov nyiaj uas lub xeev cuam tshuam 
ntawd li 10 hnub tom qab tus niam/txiv uas raug them nyiaj yug ntawd txais tau nws tsab ntawv ceeb toom. 
Lub Trust Fund yuav muab cov nyiaj txiav ntawd xa tam siv mus rau tus niam/txiv uas tau txais kev them 
nyiaj yug. 

 
 
 
 

 3 



 

Yog kev pab cuam hauv 
Medicaid los yog 
BadgerCare Plus tau them 
cov nqi thaum yug koj tus 
me nyuam lawm, thov mus 
saib “Kev Qhia Them Cov 
Nqi Yug Me Nyuam Rov 
Qab.” 

Piav ntxiv txog kev cuam tshuam nyiaj ua se tau los 

Cov lus nug uas cov niam/txiv uas raug them nyiaj yug keev nug txog kev cuam tshuam 
cov nyiaj ua se 
 

Ua li cas kuv thiaj paub hais tias kuv cov nyia ua se tau los raug kev cuam tshuam lawm? 
U.S. Treasury thiab lub xeev lub DOR yuav xa ntawv ceeb toom tuaj rau koj thaum lawv muab kev cuam 
tshuam koj cov nyiaj ua se tau los lawm. Daim ntawv ceeb toom yuav qhia rau koj hais tias lawv txiav nyiaj 
npaum li cas lawm thiab muab xa mus rau qhov twg lawm. Koj hu tau rau IRS ntawm tus xov tooj 1-800-304-
3107 mus nug kom paub ntxiv txog koj cov nyiaj ua se ntawm tseem fwv uas raug kev cuam tshuam no. 
 
Puas yuav muab kev cuam tshuam nyiaj ua se tau los mus them cov nqi thaum yug tus me nyuam yog 
hais tias kuv yeej nrog leej niam thiab tus me nyuam nyob ua ke? 
Muab. Yog hais tias Medicaid los yog BadgerCare Plus tau them cov nqi thaum yug tus me nyuam lawm thiab 
lub tsev hais plaub tau txiav txim kom koj them cov nqi no, koom haum 
saib xyuas txog phab kev txiav nyiaj them yug me nyuam yeej yuav muab 
kev cuam tshuam koj cov nyiaj ua se tau los mus them cov kev pab cuam 
rov qav yog hais tias koj cov teeb meem yeej nkag kis li nqe 1 - 3 uas teev 
nyob ntawm phab 2 saum toj txog kev cuam tshuam nyiaj ua se tau hauv 
tseem fwv los.  
 
Yog kuv yeej them kuv cov nqi uas dhau lawm (los yog cov nqi thaum 
yug tus me nyuam), puas tseem muaj kev cuam tshuam cov nyiaj ua se 
tau los? 
Muaj, yog hais tias koj cov teeb meem yeej nkag kis raws li nqe 1 - 3 uas 
teev nyob hauv phab 2 saum toj txog kev cuam tshuam nyiaj ua se tau ntawm tseem fwv los. 
 
Yog hais tias kuv twb them kuv cov nqi uas dhau lawm tas ua ntej muaj kev cuam tshuam kuv cov nyiaj 
ua se tau los ho yuav zoo li cas? 
IRS thiab lub xeev lub DOR tsuas cuam tshuam qhov nqi uas tshuav rau thaum lub sij hawm lawv ua koj cov 
ntaub ntawv ua se xwb. Yog kev cuam tshuam koj cov nyiaj ua se tau los ntawd ntau dua qhov nqi koj tshuav 
thaum lub Trust Fund txais tau koj cov nyiaj se, lub Trust Fund yuav muab qhov tshaj ntawd xa tuaj rau koj tam 
sid. 
 
Kuv npaj ua se ua ke nrog kuv tus poj niam/txiv tshiab. IRS puas yuav muab nws qhov nyiaj se txiav 
tawm thiab? 
Tsis muab, yog hais tias koj ua daim ntawv hu ua “Injured Spouse Claim” (IRS form 8379) nrog koj cov ntaub 
ntawv ua se mus rau tseem fwv. Koj mus muab tau daim ntawv no ntawm www.irs.gov (lus As Kiv). Qhov 
Injured Spouse Claim yuav pub koj tus poj niam/txiv kom nws tau nws feem ntawm cov nyiaj ua se tau los. Yog 
koj muaj lus nug txog qhov Injured Spouse Claim, los yog koj tus poj niam/txiv feem ntawm cov nyiaj ua se tau 
los raug kev cuam tshuam tom qab koj twb ua daim ntawv Injured Spouse Claim lawm, hu mus rau IRS ntawm 
tus xov tooj 1-800-829-1040.  
 
Koj tsis tas ua daim ntawv Injured Spouse Claim nrog koj cov ntaub ntawv ua se ua ke rau hauv lub xeev 
Wisconsin. DOR hauv lub xeev yuav laij koj feem ntawm cov nyiaj ua se ua ke es tsuas txiav nyiaj tawm 
ntawm koj feem xwb. Wisconsin DOR yuav xa koj tus poj niam/txiv feem nyiaj ua se tuaj rau nws. 

Lus nug ntxiv ntawm cov niam/txiv uas raug them nyiaj yug 
 

Kuv tshuav $500 nqi yug uas dhau lawm tsis them. Vim li cas lawv thiaj txiav $500 tawm ntawv cov nyiaj 
ua se tau los ntawm tseem fwv thiab lub xeev tib si? 
Koom haum saib xyuas txog phab kev txiav nyiaj them yug me nyuam yuav xa cov niam txiv uas tshua nqi 
them yug cov npe mus rau IRS thiab Wisconsin DOR. Yog hais tias IRS thiab DOR hauv lub xeev ua koj cov 
ntaub ntawv ua se tib txhij, ob lub koom haum ntawd kuj yuav cuam tshuam koj cov nyiaj ua se tau los. Yog 
hais tias muab koj ib cov nyiaj ua se tau los mus them tas nrho koj cov nqi lawm, yuav muab koj cov nyiaj ua se 
tod xa tuaj rau koj tam sid. Tiam sid, yog koj thawj cov nyiaj ua se tau los tsis txaus them koj cov nqi kom tas, 
yuav muab koj cov nyiaj ua se tod los txiav them qhov nqi koj tseem tshuav kom tas. Thaum koj them koj cov 
nqi yug tas nrho lawm, cov nyiaj ua se tau los uas seem ntawd yuav muab xa tuaj rau koj tam sid.  
 

Cov lus nug uas cov niam txiv uas tau cov nyiaj them yug keev nug txog kev cuam tshuam 
cov nyiaj ua se tau los  
 

Thaum twg kuv thiaj yuav tau txais cov nyiaj uas raug cuam tshuam ntawm kev ua se los? 
Ua ntej tshaj, tus niam txiv uas tshuav nqi yuav tsum ua ntaub ntawv ua se thiab yuav tau nyiaj rov qab. Ces,  
• Koj yuav tau txais cov nyiaj ua se ua ke (federal joint returns) ntawm tseem fwv tuaj them kev yug li ntawm 

rau lub hlis tom qab lub Trust Fund txais tau cov nyiaj lawm.  
• Feem ntau koj yeej yuav tau txais cov nyiaj ua se hauv lub xeev tuaj kom tas thiab cov nyiaj ua se uas tsis 

koom nrog tus poj niam/txiv tshiab tod li ntawm ob hnub tom qab lub Trust Fund muab kev cuam tshuam 
tau cov nyiaj ua se lawm. 

• Yog hais tias tus niam/txiv uas rau them tau thov kom muaj rooj sib hais txog cov nyiaj ua se tau los no, 
yauv muab cov nyiaj no xa tsis tau tuaj rau koj mus txog rau thaum sib hais tas. 

 
Ua li cas kuv thiaj paub tau tias thaum twg kuv mam li tau cov nyiaj ua se uas muaj kev cuam tshuam 
tau los? 
Cov nyiaj them yug uas xa tuaj muaj teev nyob rau ntawm Child Support Online Services (lus As Kiv )lub web 
site (dcf.wisconsin.gov) yuav teev cov nyiaj them tuaj nyob rau kis sau hais tias “other.”  Hnub teev cov nyiaj 
mus muab kev cuam tshuam tau los ntawm cov nyiaj ua se ua kev hauv tseem fwv yog hnub lub Trust Fund 
txais tau cov nyiaj. Koj yeej yuav tau txais cov nyiaj no li rau lub hlis tom qab. 
 
Kuv puas tau them nqi tes rau kev cuam tshuam cov nyiaj ua se tau los? 
Them. Yog koj tau txais cov nyiaj ua se tau los, tus nqi tes yog 10% ntawm txhua $10 los yog ntau tshaj. Tus 
nqi tes yauv tsis siab tshaj $25. Tus nqi tes no yuav rho tawm hauv cov nyiaj them yug ua ntej koj yauv tau txais 
cov nyiaj no. Yuav zam tsis tau tus nqi tes no. Koj yuav tsis raug them tus nqi tes rau cov kev cuam tshuam mus 
them rau cov nqi uas raug xa tawm lawm. Yuav muab tus nqi tes no teev cia rau hauv koj tus account yog hais 
tias tom ntej no IRS los yog DOR hais kom muab cov nyiaj ua se rov qab. 

 
Tus niam/txiv tod tshuav nqi them yug rau ob tse neeg. Kuv yuav tau pes tsawg? 
Yuav tsum muab lub xeev cov nyiaj ua se tau los mus them rau kev them yug ziag no rau txhua tus uas lub 
tsev hais plaub tau txiav txim kom muaj kev cuam tshuam cov nyiaj ua se tau los. Ces tshuav li cas mam muab 
faib rau ob tse neeg uas tsis tau txais cov nyiaj them yug uas dhau lawm. Qhov ib tsev neeg twg yuav tau npaum 
li cas yuav yog nyob ntawm seb tshuav npaum li cas yuav them rau ib tse neeg ntawd. 
 
Piv txwv tias, tus niam/txiv tshuav li $500 uas dhau lawm tsis tau them mus rau Tsev Neeg A thiab tshuav $750 
tsis tau them mus rau Tsev Neeg B. Tom qab them cov nqi yug rau lub hlis ntawd tas lawm, seem $100 ntawm 
cov nyiaj ua se tau hauv lub xeev los. Qhov nqi yuav them rau Tsev Neeg A yog 40% ntawm cov nqi uas dhau 
lawm. Tsev Neeg A yuav tau txais $40 ntawm qhov seem uas yog $100. Qhov nqi them mus rau Tsev Neeg B 
yog 60% ntawm tus nqi uas dhau lawm. Tsev Neeg B yuav tau txais $60. Cov nyiaj ua se tau ntawm tseem fwv 
los yauv muab faib tib yam – 40% mus rau Tsev Neeg A, ces 60% mus rau Tsev Neeg B. Thov nco ntsoov:  
Kev cuam tshuam cov nyiaj ua se tau ntawm tseem fwv los yuav muab xa mus them cov nqi uas dhau lawm ua 
ntej. Mus saib cov lus qhia nyob rau phab 2 hauv “Nyiaj ua se ntawm tseem fwv tau los.” 

Piav ntxiv txog kev cuam tshuam nyiaj ua se tau los 

Tej yam tseem ceeb txog kev cuam tshuam cov nyiaj ua tau se los 
 

• Txawm hais tias tus niam txiv tshuav nqi npaum li cas los, qhov kev cuam tshuam cov nyiaj ua se tsuas tau 
npaum li tau rov los xwb. Piv txwv tias, cov nyiaj ua se tau los yog $200, es cov nqi dhau lawm tsis them 
yog $500. Yeej tsuas muab tau $200 (uas yog tas nrho cov nyiaj ua se tau) xwb. 

• Yog hais tias IRS los DOR hais kom rov muab cov nyiaj txiav ntaqwm kev ua se tau los xa rov qab, tus 
niam txiv ua tau txais cov nyiaj ntawd yuav tsum tau muab xa rov qab mus rau Wisconsin Support 
Collections Trust Fund. Cov nyiaj raug xa rov qab kuj muaj ntau yam, xws li ua se yuam kev. Yog tus niam 
txiv ntawd ua tsis tau ib zaug ntxiv kom tas cov nyiaj rov qab, ib nrab ntawm cov nyiaj tseem yuav them 
yug tom ntej yuav muab coj los ntaus nqi them cov nyiaj ntawd rov qab.  

• Thaum lub Trust Fund txais tau cov nyiaj ua se ua kev ntawm tseem fwv los, tus niam/txiv uas raug them 
yug yuav tau credit tam sid. Yuav yog li rau lub hlis tom qab tus niam txiv uas tau cov nyiaj them yug mam 
li tau cov nyiajno. 

 

Tej yam tsev hais plaub yuav ua tau 
 
Tsev hais plaub yuav foob tau cov niam txiv uas tsis them nyiaj yug me nyuam. Kev foob xws li txhob txwm 
yuam txoj cai tsev hais plaub tau txiav txim rau kom them nyiaj yug me nyuam los yog kev yuam cai rau kaw 
rau kev tsis them nyiaj yug me nyuam. Yog hais tias pom tau tias txhaum, lub tsev hais plaub kuj yuav nplua 
thiab los yog muab kaw vim tsis them nyiaj yug me nyuam.  
 
Lub koom haum saib xyuas txog phab kev txiav nyiaj them yug me nyuam los yog tus niam/txiv uas tau txais 
nyiaj yug me nyuam kuj yuav ua ntawv foob kom mus sib hais. Yog lub tsev hais plaub pom tau hais tias tus 
niam/txiv ntawd yeej them taus nyiaj yug me nyuam tiam sis tsis them, lub tsev hais plaub kuj yuav txiav txim 
hais tias tus niam txiv ntawd yuam cai ntawm lub tsev hais plaub. Tej zaum lub tsev hais plaub yauv muab lub 
txim kaw, tiam sis kuj yuav muab lub txim txo (“purge conditions”) yog nws kam ua tej yam li hais. Purge 
conditions kuj yuav yog ib tug nqi uas tus niam/txiv ntawd yuav tsum them, los yog tus niam/txiv ntawd yuav 
tsum tau ua tej yam kom zam tau txoj kev mus raug kaw.  
 
Criminal nonsupport yog ib txoj kev txhaum cai uas yog tus kws lij choj sawv cev rau lub xeev (district 
attorney) yog tus foob, los yog lub tribal court mam xyuas rau. Cov koom haum saib xyuas txog phab kev txiav 
nyiaj them yug me nyuam yuav muab cov teeb meem no xa mus rau ntawm district attorney. Tus niam/txiv uas 
tau txais cov nyiaj kuj ua tau ntawv foob ncaj qha mus rau tus kws lij choj sawv cev rau lub xeev (district 
attorney). Tus kws lij choj sawv cev rau lub xeev yuav txiav txim seb nws yuav foob los tsis foob rooj plaub no, 
feem ntau yog tom qab twb nrog lub koom haum saib xyuas txog phab kev txiav nyiaj them yug me nyuam 
tham lawm. 
 

Kev tuav khoom tseem ceeb tseg hauv kev them nyiaj yug me nyuam (Child support liens) 
  
Kev cai lij choj ntawm tseem fwv thiab lub xeev muab kev rau cov koom haum siab xyuas txog phab kev txiav 
nyiaj them yug me nyuam siv rau kev ua ntaub ntawv foob (“administrative enforcement”). Administrative 
enforcement tso cai rau lub koom haum saib xyuas txog phab kev txiav nyiaj them yug me nyuam ua cov hauj 
lwm no yam li tsis tas mus sib hais hauv tsev hais plaub. Nyob hauv Wisconsin, cov kev foob no yog nyob 
ntawm kev tuav khoom tseem ceeb tseg hauv kev them nyiaj yug me nyuam. 
 
Qhov child support lien yog kev tuav ib qho khoom tseem ceeb (xws li daiv av los yog tsheb) mus txog rau 
thaum them tas cov nqi them yug me nyuam uas poob qab lawm tsis them ntawd. Muab tau cov kev tuav  

Piav ntxiv txog Kev tuav khoom tseem ceeb tseg hauv kev them nyiaj yug me nyuam  

khoom tseem ceeb no los siv yam li tsis tas mus sib hais hauv tsev hais plaub. Yuav tsum muab cov kev tuav 
khoom tseem ceeb no them kom tas (txaus siab lawm) los yog tso tseg lawm mas tus nniam/txiv ntawd mam 
muab tau qhov khoom ntawd muag tau. Nyob rau ntau rooj plaub, kev tuav khoom tseem ceeb no yeej yuav 
tsum tshwm sim xwb thaum twg cov nyiaj them yug poob qab mus txog li ntawm $500 los yog ntau tshaj. Cov 
nqi them yug uas poob qab ntawm kev tuav khoom tseem ceeb tseg hauv kev them nyiaj yug me nyuam no 
yuav tsis hais txog cov nqi thaum yug tus me nyuam es tsis tau them, cov nqi tes, los yog cov paj.  
 
Child Support Lien Docket yog ib daim ntawv teev cov niam txiv uas muaj kev tuav khoom tseem ceeb no tseg 
hauv kev them nyiaj yug me nyuam nyob hauv cov npe teev hauv Wisconsin lub computer. Kev teev npe nov 
kuj muaj cov niam/txiv uas tshuav nqi cov npe thiab tus nqi uas lawv tshuav. Lub Department of Children and 
Families yuav ceev daim Child Support Lien Docket. Daim Lien Docket yog ib daim ntawv teev npe uas pub 
rau pej xeem sawv daws mus saib tau uas yog mus saib nyob rau ntawm cov chaw ua hauj lwm ceev ntaub 
ntawv. 
 
Cov niam txiv yuav mus nrhiav li cas thiaj paub hais tias teev lawv npe rau hauv daim Child Support 
Lien Docket? 
Thaum tus niam/txiv twg muaj npe teev nyob rau ntawm qhov Child Support Lien Docket, yuav xa ib tsab 
ntawv ceeb toom “Notice of Lien and Credit Bureau Reporting” mus rau tus niam/txiv ntawd. Tsab ntawv ceeb 
toom yuav qhia rau tus niam/txiv ntawd txog tus nqi ntawm kev tuav qhov khoom tseg thiab qhia hnub muab 
nws lub npe teev. Tsab ntawv ceeb toom kuj yuav piav tus niam/txiv ntawd cov cai thiab cov txheej txheem nws 
yuav mus tawm tsam tus nqi no. Yuav muab tsab ntawv ceeb toom no xa mus rau tus niam/txiv ntawd qhov 
chaw nyob uas teev nyob hauv cov ntaub ntawv hauv lub koom haum saib xyuas txog phab kev txiav nyiaj them 
yug me nyuam. Cov niam txiv mus kho lawv cov chaw nyob hauv online ntawm dcf.wisconsin.gov los yog hu 
mus rau lub koom haum child support hauv lawv zos tau. 
 
Yuav ua li cas thaum niam/txiv muaj npe teev rau ntawm daim Child Support Lien Docket? 
Thaum tus niam/txiv muaj npe teev nyob rau ntawm daim Child Support Lien Docket: 
 

• Yuav muaj tsab ntawv tuav tus niam/txiv ntawd vaj tse (lub tsev, daim av) thiab cov khoom muaj title (tsheb 
me, truck).  

• Lub koom haum saib xyuas txog phab kev txiav nyiaj them yug me nyuam yuav muab daim ntawm tuav 
khoom tseg no xa mus rau cov credit bureaus. Qhov no yuav muaj kev cuam tshuam rau ntawm tus 
niam/txiv ntawd kev txais nyiaj los siv. 

• Cov koom haum hauv lub xeev yuav tsis kam muab nyiaj pab thiab qiv rau tus niam/txiv ntawd. Cov nyiaj 
pab thiab qiv no muaj xws li nyiaj qis kawm ntawv thiab nyiaj pab them nqi kawm ntaqwv qib siab, nrog 
rau cov nyiaj yuav qiv hauv Wisconsin Housing and Economic Development Authority (WHEDA) los mus 
yuav tsev. Yog tus niam/txiv ntawd kam thiab them raws li cov sij hawm them, tej zaum tus niam/txiv 
ntawd yuav txais tau cov nyiaj pab thiab cov nyiaj qiv no. Saib phab 9 kom paub txog kev npaj them nqi. 

 
Tej zaum lub koom haum saib xyuas txog phab kev txiav nyiaj them yug me nyuam kuj yuav ua tej yam li nram 
no rau cov niam/txiv uas muaj npe teev hauv daim Lien Docket: 
 

• Muab kev cuam tshuam ib teg nyiaj loj ntawm cov nyiaj laus uas them tawm, xws li cov nyiaj laus ntawm 
cov neeg ua hauj lwm rau lub xeev Wisconsin thiab lub zos Milwaukee thiab lub nroog Milwaukee County. 
(Yuav tsis muab kev cuam tshuam cov nyiaj uas nyob nyob mam xa tawm hauv cov nyiaj laus uas pej xeem 
tso.) 

• Muab kev cuam tshuam cov nyiaj uas yog sib hais los yog sib foob tau los, xws li cov nyiaj sib foob los 
ntawm kev raug mob. 

• Muab lais xees tshem los yog txwv tsis muab lais xees rau kev ua hauj lwm (professional, occupational) tsav 
tsheb,thiab ua si (yos hav zoov thiab nuv ntses) thaum cov nqi tuav khoom tseg los ntawm kev tsis them 
nyiaj yug me nyuam nce mus txog sib npaug los yog tshaj peb lub hlis them nyiaj yug lawm. 

Piav ntxiv txog Kev tuav khoom tseem ceeb tseg hauv kev them nyiaj yug me nyuam 

• Txeeb cov account hauv txhab rau nyiaj xws li checking, savings, IRAs, thiab cov mutual funds thaum tus 
nqi tuav khoom tseg siab sib npaug los yog ntau tshaj $1,000 los yog peb lubhlis ntawm cov nyiaj them yug, 
seb qhov twg ntau dua. 

• Txeeb tej yam loj xws li av thiab cov khoom muaj title xws li tsheb thaum tus nqi tuav khoom tseg siab sib 
npaug los yog ntau tshaj rau lub hlis ntawm cov nyiaj them yug lawm. 

 
Ua ntej tej no yuav tshwm sim, lub koom haum saib xyuas txog phab kev txiav nyiaj them yug me nyuam yuav 
xa ntawv ceeb toom mus rau tus niam/txiv ntawd ntawm qhov chaw nyob uas muaj teev hauv cov ntaub ntawv 
ntawm lub koom haum saib xyuas txog phab kev txiav nyiaj them yug me nyuam. Tsab ntawv ceeb toom yuav 
qhia rau tus niam/txiv ntawd txog nws txoj cai mus sib hais. Kev sib hais no tsuas yog xyuas seb tus nqi tshuav 
tsis them yug me nyuam puas tseeb xwb. Kev sib hais no yuav tsis hais txog kev sib foob li cas. Tsab ntawv 
ceeb toom no kuj yuav qhia rau tus niam/txiv ntawd txog tej yam yuav zam tau yog nws pom zoo thiab siv txoj 
kev npaj them. Cov niam txiv yuav tsum hu mus rau lub koom haum saib xyuas txog phab kev txiav nyiaj them 
yug me nyuam mus teev daim hom phiaj them nqi (saib phab 9). 
 

Cov rooj plaub hauv ib lub xeev mus rau lwm lub xeev (Interstate cases) 
 
Ib txhia niam txiv muaj kev txiav txim ntawm tsev hais plaub hauv Wisconsin mus nyob lwm lub xeev lawm. 
Tej zaum lub koom haum saib xyuas txog phab kev txiav nyiaj them yug me nyuam hauv Wisconsin yuav muab 
cov ntaub ntawv qhia mus rau lub xeev tod thiab yuav thov kom lawv pab li lawv pab tau. Tej zaum lub xeev 
tod kuj yuav ib tug nqi tes rau cov rooj plaub txawv xeev.  
 
Thaum tus me nyuam, leej niam, thiab leej txiv tsis tawm Wisconsin lawm, Wisconsin yuav hais tsis tau kom 
lub tsev hais plaub muab txoj kev txiav txim tshiab los yog hais kom muab txoj kev txiav txim hloov. Tiam sis 
yog hais tias twb yeej muaj kev txiav txim kom them nyiaj yug me nyuam hauv Wisconsin lawm, Wisconsin 
yeej tseem muaj cai kho kom ua raws li kev txiav txim.  
 

Tej yam tseem fwv yuav ua tau 
 
Thaum tus niam/txiv tsis them nyiaj yug me nyuam, tus niam/txiv ntawd yuav txais tsis tau tej yam kev pab 
cuam ntawm tseem fwv. Thaum cov nqi uas tshuav ntawd nce mus txog ib qib lawm, tus niam/txiv ntawd yuav 
tsis tau cov nyiaj pab them kev kawm ntawv qib siab los yog txais nyiaj ua lag luam. Tej yam zoo li nov yuav 
tshwm sim tau yam li tsis tas mus sib hais hauv tsev hais plaub. 
 
Lub U.S. State Department yauv tsis muab los yog tsis txuas hnub nyoog rau phau passport yog cov nqi tsis tau 
them raug kev cuam tshuam cov nyiaj ua se tau los uas txog li $2,500 los yog ntau tshaj. Cov nqi no muaj xws li 
cov nyiaj tsis them yug, cov nqi tes, cov nqi, thiab cov paj. Yog hais tias tus niam/txiv ntawd raug kev cuam 
tshuam cov nyiaj ua se tau los yam li tus nqi yog $2,500 los ntau tshaj es tsis tau muab them kom tas, lub State 
Department yuav tsis muab los yog tsis txuas hnub nyoog rau phau passport. Piv txwv tias, ob peb xyoos dhau 
lawm, tus niam/txiv ntawd tau txais tsab ntawv qhia rau nws hais tias nws cov nyiaj ua se tau los yuav raug kev 
cuam tshuam. Tsab ntawv ntawd hais tias nws tshuav tus nqi $6,000. Tus niam/txiv ntawd pib them qhov nqi 
ntawd, tiam sis tseem tshuav $2,000. Vim hais tias tus niam/txiv ntawd them tsis tau tas qhov $6,000, lub State 
Department yauv tsis kam muab phau passport li thov.  
 
Yuav ua li cas kuv thiaj tau kuv phau passport yog kuv tseem tshuav cov nqi them yug? 
Yog hais tias lub State Department tsis kam muab passport rau koj, hu mus rau lub koom haum saib xyuas txog 
phab kev txiav nyiaj them yug me nyuam hauv koj zos. Yuav luag yog txhua zaus, koj yuav tsum them kom tas 
tus nqi koj tshuav thiaj tau phau passport. 

Yog koj poob hauj lwm los yog 
raug mus tua rog lawm, thov hu 
rau lub koom haum child 
support. Tej zaum lawv yuav 
pab tau koj. 

Qhov tus niam/txiv uas raug them nyiaj yug yuav tau ua 
 
Yog kuv tsis pom hais tias kuv tshuav nqi them nyiaj yug me nyuam ned? 
Koj muab tau daim qauv ntawm koj cov ntaub ntawv them nyiaj yug me nyuam ntawm Child Support Online 
Services ntawm dcf.wisconsin.gov los yog ntawm Wisconsin Support Collection Trust Fund. Hu mus rau lub 
Trust Fund, Monday txog Friday, 8:00 a.m. txog 5:00 p.m. (Central 
Standart Time) ntawm: 
 

Hu Dawb: (800) 991-5530 
TTY (hu dawb): (877) 209-5209 

 
Tom qab tau cov ntaub ntawv lawm, koj yuav tsum muab los sib piv nrog 
koj cov ntaub ntawv seb tus nqi tsis tau them puas yog. 
 
Yog koj xav hais tias yuam kev lawm, hu mus nrog lub koom haum saib xyuas txog phab kev txiav nyiaj them 
yug me nyuam tham seb ua li cas thiaj yuam kev. Koj yuav tsum muab kom tau puav pheej hais tias tus nqi 
ntawd tsis yog lawm. Lub koom haum saib xyuas txog phab kev txiav nyiaj them yug me nyuam mam li muab 
koj cov ntaub ntawv los saib seb puas yuam kev. Yog koj tsis txaus siab rau lub koom haum saib xyuas txog 
phab kev txiav nyiaj them yug me nyuam txoj kev txiav txim, koj muaj cai thov kom lub tsev hais plaub nrog 
xyuas. 
 
Tseeb Ceeb:  Yog hais tias muaj tej yam pauv loj heev ua rau koj them tsis taus tus nqi tau txiav txim rau kom 
koj them, hu mus rau lub koom haum saib xyuas txog phab kev txiav nyiaj them yug me nyuam es thov seb 
yuav ua li cas thiaj hais tau kom lub tsev hais plaub nrog xyuas rau. Saib “Tus Txheej Txheem Txog Kev Pauv 
thiab Xaus Kev ThemNyiaj Yug Me Nyuam” thiab “Poob Hauj thiab Them Nyiaj Yug Me Nyuam” (online 
ntawm dcf.wisconsin.gov los yog ntawm lub koom haum saib xyuas txog phab kev txiav nyiaj them yug me 
nyuam hauv koj zos). 
 
Ua li cas kuv thiaj yuav zam tau tej yam yuav tshwm sim? 
Them cov nqi uas tshuav kom tas. Ib qho koj yuav ua tau yog qiv nyiaj los them. Thaum them tas cov nqi lawm, 
tsis txhob pub poob qab ntxiv lawm. 
 
Nrog lub koom haum saib xyuas txog phab kev txiav nyiaj them yug me nyuam nrhiav ib txoj kev them cov nqi 
uas tshuav. Saib cov lus qhia hauv qab txog kev npaj them. 
 

Kev npaj them nyiaj - kev pab rau cov niam txiv uas tshuav nqi them nyiaj yug me nyuam 
 

Txoj kev npaj them yuav pab tau koj li cas 
Txoj kev npaj them yuav muab ib txoj kev rau koj them koj cov nqi yug me nyuam uas dhau lawm thiab them 
cov nqi koj tseem tab tom them. Tsuas koj yeej them raws li txoj kev npaj, nws yeej yuav: 
 

• Tiv thaiv tau tej yam xws li muab koj daim lais xees ua si (yos hav zoo, nuv ntses), tsav tsheb, thiab ua hauj 
lwm (professiona and occupational) tshem tseg los yog txws tsis muab. 

• Tiv thaiv tau tej yam xws li txeeb koj cov account hauv txhab cia nyiaj, xws li checking, savings, IRAs, 
thiab mutual funds. 

• Tiv thaiv tau tej yam xws li txeeb koj cov khoom tseem ceeb uas muaj title (tsev, tsheb). 
• Pub koj thov nyiaj pab thiab qiv ntawm tseem fwv (xws li nyiaj kawm ntawv qib siab thaib nyiaj qiv hauv 

WHEDA). 
• Pub kom koj muag tau koj tej khoom tseem ceem uas muaj title xws li av thiab tsheb thaum muaj qhov child 

support lien. 

Lub koom haum saib xyuas txog phab kev txiav nyiaj them yug me nyuam yuav xa ntawv ceeb toom rau koj ua 
ntej lawv yuav ua tej yam li hais los saud (xws li txog ntawm cov lais xees thiab cov account hauv txhab cia 
nyiaj, txeeb khoom). Tseem Ceeb: Cov koom haum yuav xa ntawv ceeb toom tuaj mus rau qhov chaw nyob 
uas teev zaum kawg rau hauv cov ntaub ntawv nyob ntawm lawv. Koj yuav tau xyuas kom lub koom haum saib 
xyuas txog phab kev txiav nyiaj them yug me nyuam tau koj qhov chaw nyob kom meej. Koj mus kho tau koj 
qhov chaw nyob ntawm Child Support Online Services lub website (dcf.wisconsin.gov) los yog hu mus rau lub 
koom haum hauv koj zos. 
 

Tej yam txoj kev npaj them yuav pab tsis tau koj  
Txoj kev npaj them yuav ua tsis tau: 
 

• Tshem qhov tuav koj qhov khoom tseem ceeb tseg hauv kev them nyiaj yug me nyuam. Tsuas yog them tas 
nrho qhov nqi xwb thiaj yuavv tshem tau koj lub npe tawm ntawm daim Child Support Lien Docket. 

• Txws kom tsis txhob muab koj cov nyiaj ua se tau los mus them cov nqi koj tseem tshuav. 
• Txws kev cuam tshuam koj pob nyiaj them hauv cov nyiaj laus uas cov pej xeem sawv daws tso mus cia. 
• Pub passport rau koj (saib “Tej yam tseem fwv yuav ua tau” nyob phab 8). 
 

Thaum twg kuv thiaj yuav nug tau txog txoj kev npaj them? 
Koj yuav nug mus rau lub koom haum saib xyuas txog phab kev txiav nyiaj them yug me nyuam thaum twg los 
tau. Tiam sis, yog koj tau txais tsab ntawv ceeb toom txog tej yam yuav tswm sim los ntawm kev foob lawm 
(xws li tsis kam muab lais xees los yog txeeb cov nyiaj hauv tus savings account) lawm, koj yuav thov kom tau 
ib txoj kev npaj them tsis pub dhau 10-hnub ua hauj lwm. Hu mus rau lub koom haum saib xyuas txog phab kev 
txiav nyiaj them yug me nyuam hauv koj zos.  
 
Kuv yuav muab tej yam zoo li cas los qhia thiaj teeb tau txoj kev npaj them nqi? 
Koj yuav tsum muab kom tas koj tej nyiaj txiag qhia rau lub koom haum saib xyuas txog phab kev txiav nyiaj 
them yug me nyuam tsis pub dhau 5-hnub ua hauj lwm pib hnub koj tau thov txoj kev npaj them nqi. Lub koom 
haum saib xyuas txog phab kev txiav nyiaj them yug me nyuam yuav tsis kam muab txoj kev npaj them nqi yog 
tsis tau cov lus qhia hais nov. Lub koom haum saib xyuas txog phab kev txiav nyiaj them yug me nyuam yuav 
muab cov lus qhia hais los no los tsim txoj kev npaj them nqi. 
 
Kuv raug them nyiaj yug nyob rau ntau lub nroog. Kuv yuav ua li cas?  
Yog koj muaj ntau dua ib qhov nqi them yug me nyuam uas tsev hais plaub tau txiav txim rau koj them, thiab 
ntau dua ib lub koom haum saib xyuas txog phab kev txiav nyiaj them yug me nyuam ceeb toom rau koj txog tej 
kev foob, koj yuav tau thov txhua lub koom haum saib xyuas txog phab kev txiav nyiaj them yug me nyuam 
kom pab muaj txoj kev npaj them nqi rau koj. 
 
Txoj kev npaj them nqi yuav zoo li cas? 
Yuav kom tiv thaiv tsis txhob muaj qhov tuav khoom tseem ceeb tseg, txoj kev npaj them yuav tsum siab sib 
npaug los yog ntau tshaj tus nqi lub tsev hais plaub tau txiav txim. Piv txwv tias: 
 

• Tus nqi koj raug them yog $300/hlis rau cov nqi niaj hnub them thiab $30/hlis mus rau cov nqi uas dhau 
lawm.  

• Tej zaum koj txoj kev npaj them nqi yuav zoo li no:  Koj pom zoo them $400 txhua lub hlis mus txog rau 
thaum them tas cov nqi uas koj tshuav. Qhov $400 them txhua hli muaj xws li muab $300 mus them rau koj 
cov nqi niaj hnub them, muab $30 mus them rau cov nqi uas dhau lawm, ces muab qhov $70 tshaj ntawd 
mus them rau cov nqi uas dhau lawm koj tsis them. 

Piav ntxiv txog Kev npaj them nyiaj 

Kuv puas ua tau li cas yog kuv tsis txaus siab rau lub koom haum saib xyuas txog phab kev txiav nyiaj 
them yug me nyuam txoj kev npaj them nqi? 
Lub koom haum saib xyuas txog phab kev txiav nyiaj them yug me nyuam yuav muab ib daim hom phiaj seb 
koj puas yuav. Tej zaum koj yuav pom zoo rau daim hom phiaj ntawd, los yog yuav tawm tswm yim tshiab. 
Yog koj thiab lub koom haum saib xyuas txog phab kev txiav nyiaj them yug me nyuam tsis muaj kev pom zoo 
rau ib txoj kev npaj them nqi li, tej zaum koj yuav tau hais kom lub tsev hais plaub nrog saib txoj kev npaj 
ntawd. Yog lub tsev hais plaub pom tau hais tias lub tswv yim ntawm txoj kev npaj tsis haum, lub tsev hais 
plaub kuj yuav tawm ib lub tswv yim rau txoj kev npaj them cov nqi. 
 

Ua raws li koj txoj kev npaj them nqi 
Koj yuav tsum them nqi kom raws li koj txoj kev npaj them. Yog koj tsis ua raws li koj txoj kev npaj them, lub 
koom haum saib xyuas txog phab kev txiav nyiaj them yug me nyuam yuav tawm tsam koj txog koj cov bank 
accounts, tej khoom tseem ceeb, thiab cov lais xees. Yog koj tsis ua raws li koj txoj kev npaj, tej zaum koj yuav 
txais tsis tau tseem fwv cov nyiaj pab thiab cov nyiaj qiv. 
 

Kev pauv koj txoj kev npaj them qni 
Tej zaum koj yuav pauv tau koj txoj kev npaj them nqi yog koj qhia tau hais tias muaj tej yam tau tshwm sim loj 
heev xws li ntawm koj rab peev xwm mus khwv tau los. (Tej zaum koj rab peev xwm khwv tau yuav pauv yog 
hais tias koj qhov chaw ua hauj lwm kaw lawm. Tiam sis, yog koj cia li txo koj cov sij hawm ua hauj lwm mus 
ua ib nrab lawm xwb, koj ram peev xwm yeej tsis tau pauv kiag li.)  Hu mus rau lub koom haum saib xyuas 
txog phab kev txiav nyiaj them yug me nyuam yog koj muaj tej yam pauv loj heev. 
 
 
 
 
 
 
 
 
 
 
 
 
 
 
 
 
 

 11 



 

Xav paub ntau ntxiv lod? 
 

• Hu mus rau lub koom haum saib xyuas txog phab kev txiav nyiaj them yug me nyuam kom paub ntxiv txog 
koj cov ntaub ntawv los yog kom tau cov qauv qhia koj txog cov txheej txheem them nyiaj yug me nyuam 
(muaj teev nyob hauv thawj phab pem hauv paus). Cov xov tooj muaj teev nyob hauv “County 
Government” los yog tribal lub npe thiab online ntawm dcf.wisconsin.gov. 

• Muaj qhia ntau ntxiv txog phab kev txiav nyiaj them yug me nyuam nyob online ntawm dcf.wisconsin.gov 
(Hmoob). Feem ntau cov tsev nqi ntawv muaj mus siv Internet dawb. 

 
 

Los yog hu rau: 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
DCF yog ib lub chaw ua haujlwm muab kev pab sibtxig sibluag. Yog koj yog neeg xiam oo khab thiab xav tau 
cov ntaub ntawv no txhais ua lwmyam lus, hu rau (608) 266-9909 or (800) 947-3529 TTY (hu dawb). Yog xav 
paub txog koj txoj cai hu rau (608) 422-6889 los yog (866) 864-4585 TTY (hu dawb). 

